
Bioetanola 

Ez zait gidatzea gustatzen. Ahal banu, ez nuke autorik izango, baina nola joan astelehenero Bilbora -Euskal Herriaren bio-hestera!- Phileas Foghek munduari buelta ematerakoan pasatu zuena baino denbora gehiago galdu gabe? Gidatzen pasatzen dudan denbora osoan, ez dut besterik buruan: ai, denbora honetan tren batean banengo irakurtzen, edo leihatilatik begira, edo seko lo, edo aukera galduei esku sartzen! 

Ezin, ordea. 

Ezin? Juan Luis Zabalak bere blogean dakarrenaren arabera, Energiaren Euskal Erakundeak autoa utzi eta bizikleta hartzea gomendatzen digu. Edo, bestela, garraio publikoa erabiltzeko. «Ahal bada, bioetanolez mugitutakoa!». 

Ez dut iragarkia ikusi, baina fidatzen bainaiz Zabalarekin, autobus batera igo eta bioetanolaz dabilen galdetu dut. Autobuseko gidaria eta bezero guztiak algara batean hasi dira. 

Bioetanolak barre-terapiarako produkturen bat behar du

